
Evropski dan jezika u Prvoj osnovnoj školi Donji Vakuf - spoj kreativnosti, znanja i kulture



Da škola može biti mjesto susreta ideja, inovacija i kulturnog bogatstva, pokazano je kroz još jedan
Evropski dan jezika. 

Umjesto klasičnih časova, hodnici i učionice pretvoreni su u pravu pozornicu jezika i kultura.
Učenici su istraživali, osmišljavali i predstavljali, a njihovi radovi - panoi, ramovi, stikeri i kreativni
detalji govorili su više od riječi. Svaki kutak bio je priča za sebe: od najdužih riječi u jezicima i
njihovih značenja, do vizuelnih prikaza koji su povezivali prošlost i sadašnjost.

Poseban akcenat stavljen je na kulturu jezika, jer je upravo ona ključna za potpuno razumijevanje
onoga što se uči. Kroz običaje, simbole i kulturna obilježja učenici su mogli osjetiti duh jezika, a ne
samo naučiti njegovu strukturu.
Snaga aktivnosti bila je u tome što su jezici predstavljeni na način koji nadilazi udžbenik, kroz igru,
stvaralaštvo i timski rad. Učenici su ponosno pokazali koliko je vrijedno učiti jezike i koliko ih to
obogaćuje, a njihova energija jasno je pokazala da su jezici mostovi ka razumijevanju i prijateljstvu.

